
 Part generala  
 

Gruppas accumpignontas "digitalisaziun": 

Terminar lavur 

Igl Uffeci per la scola populara ed il sport (USS) ha decidiu da 

terminar la lavur dallas gruppas accumpignontas "digitali-

saziun". Il brat d'experientschas enteifer las gruppas accum-

pignontas ha surviu agl USS per eruir datas qualitativas per 

sviluppar vinavon las purschidas da formaziun supplemen-

tara per persunas d' instrucziun sco era per dar sustegn pro-

fessiunal el sectur da medias ed informatica. Da l'autra vart 

eis ei era stau la finamira da fixar ulteriurs pass el sectur 

dalla digitalisaziun. Igl USS vegn a decider el futur tenor 

basegns, sch'ei drova puspei gruppas da lavur da persunas 

d'instrucziun el sectur dalla digitalisaziun. 

 

Evaluaziun dil rom "individualisaziun" 

El tschunavel ciclus dalla valetaziun e promoziun da scola 

entras igl inspectorat da scola (VPS 2021-26) stat la reali-

saziun dil Plan d'instrucziun 21 Grischun el center. Parallel 

cun las evaluaziuns da scola vegn fatg attenziun speciala als 

roms introduci da niev. En quest connex evaluescha igl in-

spectorat da scola naven digl avrel tochen il zercladur da qu-

est onn da scola il rom "individualisaziun". Cun quella fina-

mira vegn visitau en tut ils loghens da scola dil scalem 

secundar I mintgamai ina 3. classa ell'instrucziun. Ultra da 

quei vegnan las scolaras ed ils scolars, ils geniturs, las per-

sunas d'instrucziun participadas, las direcziuns da scola e 

singulas persunas responsablas els menaschis d'empren-

dissadi interogadas.  A caschun dallas sesidas da quartal 

vegnan las direcziuns da scola informadas detagliadamein 

davart quella evaluaziun dil rom. 

 

 

FSI (SchiWe) "sclariment sexual" 

La SAPGR ha sviluppau sin incumbensa digl USS ina forma-

ziun supplementara davart il tema "sclariment sexual". 

Quella purschida sa vegnir reservada dils purtaders da scola 

sco cuors da FSI alla SAPGR. Ei dat differents moduls cum-

binabels in cun l'auter che san vegnir elegi. Per ch'ina con-

frontaziun approfundada cun ils cuntegns seigi garantida, 

vegn reservau silmeins in di da formaziun supplementara 

per elavurar ils cuntegns. Ils accents tematics e la pla-

nisaziun dils termins vegnan defini a caschun d'in discuors 

da cussegliaziun dalla SAPGR cun la direcziun da scola. 

Incarica Widmer (Favugn) 

Purschida da cuors FSI 

KlassenschlaGR 

Il "KlassenschlaGR" spetga sin vus: Separticipei sco classa 

(4. – 9. classa) al cumbat virtual e sequalifichei per il final 

real che ha liug ils 03 da zercladur 2024 a Domat/Ems. Ei 

dat 14 exercezis e mintga classa decida sezza, tgei scolara 

ni tgei scolara fa part al cumbat per haver las meglieras 

schanzas pusseivlas. 

Ulteriuras informaziuns 

Aria frestga per tgaus alerts 

Cunzun ils meins d'unviern duront la perioda da scaldar ei il 

dar aria da gronda impurtonza per la sanadad.  

Bun'aria ha in effect positiv sin la prestaziun e la concentra-

ziun dallas scolaras, dils scolars e dallas persunas 

d'instrucziun. Cun las dretgas mesiras san las scolas pro-

curar per ina buna aria ellas localitads da scola. 

Ulteriuras informaziuns ed avis davart il dar aria  

AVS   Schulinspektorat 
USS   Inspecturat da scola 
USPS   Ispettorato scolastico 

https://www.schulen-lueften.ch/de
https://www.gr.ch/DE/institutionen/parlament/PV/Seiten/20211208AuftragWidmer13.aspx
https://phgr.ch/dienstleistungen/schulinterne-weiterbildung
https://www.klassenschlagr.ch/


 

Viadi da scola en ina fortezia legendara dil 

Gotthard 

Il departament d'educaziun, cultura e protecziun digl ambi-

ent ha susteniu cun ina contribuziun finanziala il museum 

Sasso San Gottardo a caschun dil giubileum da 10 onns. Sco 

reacziun ei il museum s'obligaus da porscher bigliets d'ent-

rada favoreivels per viadis da scola dil cantun Grischun per 

visitar las exposiziuns a Sasso San Gottardo. Sin la pagina 

d'internet da Sasso San Gottardo anflan ins ulteriuras infor-

maziuns davart questa grondiusa purschida. 

Informaziuns Sasso-San Gottardo  

 

La valur dall'aua 

Scartezia d'aua, auas grondas, access all'aua, aua virtuala… 

Aua ei in tema impurtont. Cun numerusas damondas, cun 

impuls d'instrucziun concrets, cun medias d'emprender, cun 

films, cun exempels pratics e cun purschidas ordeifer la 

scola gida il dossier tematic aua da "education21" a rispun-

der la damonda: "Tgei influenza ha l'aua sin la tiara e sia po-

pulaziun?" 

 

Las persunas d'instrucziun anflan pusseivladads interdiscip-

linaras per mintga scalem da scola, per aschia saver s'occu-

par cun lur scolaras e lur scolars cun quest tema fetg actual. 

Dossier tematic "La valur dall'aua" 

 

Dossiers tematics davart mobilitad, liug da 

viver e migraziun 

Co san ins semover a moda persistenta? Tgei liug da viver 

duein ins eleger? Daco duess ins viver enzanua auter? 

Questas e biaras autras damondas stattan el center dils treis 

dossiers tematics actualisai davart la mobilitad, il liug da vi-

ver e la migraziun. Ina buna caschun per discutar 

ell'instrucziun davart temas actuals sco il stil da viver e la 

qualitad da viver, l'integraziun e la convivenza sco era la mi-

dada dil clima e per sedumandar co ins sa influenzar la per-

sistenza da nossa societad cun sia atgna moda da viver. 

Access als dossiers tematics 

 

La frastga verda: Premi digl ambient dalla 

Svizra orientala per affons e giuvenils 

Il WWF enquera projects digl ambient da persunas giuvnas 

ella Svizra orientala. "La frastga verda" premiescha projects 

d'affons, giuvenils e giuvens carschi cun il tema ambient. Il 

premi vegn surdaus mintga dus onns dallas secziuns dil 

WWF Appenzell, Glaruna, Grischun, Sogn Gagl e Turgovia, a-

schia era igl onn 2024. La summa dil premi da totalmein 

7'000 francs survescha sco stema e sco sustegn dallas 

acziuns. Las meglieras schanzas da gudignar il premi da pro-

moziun en favur digl ambient han engaschaments che s'im-

pundan en favur digl ambient. Pli innovativ e pli grondas che 

las schanzas da gudagnar ein!  

Termin d'inoltraziun: ils 03 da mars 2024 

Ulteriuras Informaziuns 

 

Campus da stad swch 2024 a Solothurn 

Il 133. campus da stad intercantunal da "Scola e formaziun 

supplementara svizra" ha liug naven dils 08 tochen ils 19 da 

fenadur 2024 a Soloturn. La purschida cumpeglia circa 200 

cuors da formaziun supplementara davart differents temas 

actuals e dalla scola. Ils cuors san vegnir cudischai online. 

Informaziuns da cuors ed annunzia 

 

Salids amicabels 

Chantal Marti-Müller Philipp Hugentobler 

Menadra USS         Menader inspectorat da scola 

 

Part regiunala 

 
Termins 

Giudicament d'admissiun 2024 

Decisiun d'admissiun provisoria:  26-01-2024 

Decisiun d'admissiun definitiva:  15-04-2024 

Examen da recuors cantunal:  28/29-05-2024 
 

Damondas per lubientschas d'instruir 

Las plazzas che basegnan ina lubientscha d'instruir ston ve-

gnir publicadas sil pli tard tochen la fin fevrer 2024. Nus sup-

plichein d'inoltrar damondas per lubientschas d'instruir 

aschi spert sco pusseivel. Il mussament dalla publicaziun ei 

d'inoltrar sco annexa tier la damonda. Il formular per far la 

damonda ei d'anflar silla pagina d'internet digl USS. 

 

Occurrenza regiunala per cussegls da 

scola 

L'occurrenza regiunala per cussegls da scola ha liug 

mesjamna, ils 10 da zercladur 2024 allas 19.30 uras 

ell'aula dalla casa da scola a Glion. Nus supplichein da re-

servar il termin. In invit detagliau suonda pli tard. 

 

Occurrenza d'informaziun IPPI 

L’occurrenza d’informaziun ha liug mesjamna suenter-

miezdi, ils 7 d’uost 2024 allas 13.30 uras ell'aula dalla casa 

da scola a Glion 

Ella sedrezza a principiantas e principants en gl'emprem onn 

d’uffezi, persunas ch’entscheivan ad instruir suenter ina in-

terrupziun professiunala da silmeins tschun onns e persu-

nas d'instrucziun senza scolaziun correspundenta dil scalem 

en lur emprem onn da scola (p.ex. persuna d'instrucziun dil 

scalem primar che instruescha sil scalem secundar I). 

 

 

Inspectorat da scola Surselva 

Alexi Nay, Vigeli Jacomet 

 

https://www.sasso-sangottardo.ch/
https://education21.ch/de/news/wert-des-wassers
https://www.swch.ch/
https://www.education21.ch/de/themendossier
https://der-gruene-zweig.ch/


 


